Mae tim o Wasanaeth Ambiwlans
Pontypridd am wneud ‘Sialens y Tri
Chopa’ ar 5 a 6 o fis Medi. Maent yn
dringo Pen y Fan, Cadair Idris a’r
Wyddfa er mwyn codi arian tuag at
elusen PONT. Y nod yw codi arian i

anfon offer achub bywyd, offer
meddygol a chriw o staff Gwasanaeth
Ambiwlans Cymru i Mbale yn Uganda i
ddysgu rhai o weithwyr iechyd Mbale i
ddefnyddio'r offer. Ar hyn o bryd, nid
oes gwasaneth ambiwlans yna, a
gobeithir codi digon o arian i brynu
ambiwlans i'r ardal.

Am fwy o fanylion neu i ddanfon
cyfraniad cysylltwch a Gildas Griffiths
ar 07725036404.

Prynwch eich
copi o

Tafod Elai

£8 am y flwyddyn

Oddi wrth eich
dosbarthwyr lleol neu

029 20890040

Aeth torf o’r ardal i
gystadlu  yn Eisteddfod
Genedlaethol Meirion ym
mis Awst ac mae’'n braf
cael adrodd fod cryn
Iwyddiant wedi bod ar y
cystadlu. Seren y sioe i
nifer oedd Trystan
Gruffydd a oedd yn
fuddugol yn y Ddawns
Unigol i Fechgyn yn erbyn
cystadleuwyr oedd llawer
hyn.

Daeth Cér Godre’r Garth
i’r brig yn y Gystadleuaeth
i Gorau Cymysg dros 45 o
leisiau a’r arweinydd Eilir
Owen-Griffiths yn derbyn
Medal Goffa Morfydd
Vaughan Evans. Daeth
Parti’r Efail yn gyntaf yn y £
Parti Alaw Werin hyd at 20 |
mewn nifer.

Dawnswyr Nantgarw
oedd yn fuddugol yng
nghystadleuaeth Tlws
Coffa Lois Blake. Daeth
Geraint Herbert, Creigiau
yn gyntaf yng
Nghystadleuaeth Goffa E
Eleri Evans am Gyfeilio.
Daeth Jordan Young yn ail
yn y gystadleuaeth Llefaru
Unigol dros 25 oed.
Llongyfarchiadau hefyd i
Gor Merched y Garth am
eu perfformiadau teilwng.

Codi Pris

Er mwyn parhau i gyhoeddi gyda
tudalennau lliw penderfynwyd codi pris
Tafod Elai i 80c yn y Cyfarfod
Blynyddol.

Er mai nifer bychan ddaeth i’r
cyfarfod mae cefnogaeth sylweddol i’n
papur bro a gwerthfawrogwyd gwaith y
gohebwyr a’r dosbarthwyr.

Mae ambell i fwich yn y rhengoedd
erbyn hyn ac os oes unthyw un am
gynorthwyo ffoniwch 029 20890040.

MEDI
2009

Rhif 240

Pris 80c

Trystan Gruffydd

www.tafelai.com

GOLYGYDD
Penri Williams
029 20890040

HYSBYSEBION
David Knight 029 20891353
TRYSORYDD
Elgan Lioyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 2 Hydref 2009
Erthyglau a straeon
i gyrraedd erbyn
23 Medi 2009

Y Golygydd
Hendre 4 Pantbach
Pentyrch
CF159TG
Ffon: 029 20890040
e-bost
pentyrch@tafelai.net

Tafod £ldl ar y wé

http://www.tafelai.net
Gwasg

Morgannwg

Castell Nedd SA10 7DR
Ffon: 01792 815152

Gwasanaeth addurno,
peintio a phapuro @

Andrew Reeves

Argraffwyr:

Gwasanaeth lleol
ar gyfer eich cartref
neu fusnes
Ffoniwch

Andrew Reeves

01443 407442
neu
07956 024930 ¥
| o
| gael pris am unrhyw § =
waith addurno @

Tafod Elai Medi 2009
MERCHED Y WAWR
Cangen y Garth Q\ C ACJVI\-I%EIZN

Noson Agoriadol

Nos Fercher
9 Medi

Am ragor o fanylion,
ffoniwch: 029 20892830

&%)3 DWRLYN

Noson Agoriadol

Nos Lun, 21 Medi
Am 8.00pm
Yng Nghlwb Rygbi Pentyrch

Manylion pellach - 029 20890314

CARYL LEWIS
yn trafod ei gwaith
yn Festri Bethlehem,
Gwaelod y Garth.
Nos Wener, Hydref 16 2009
am 8.00pm

Trefnwyr: Merched y Wawr,
Cangen y Garth

Cydnabyddir cefnogaeth
yr Academi Gymreig.
Trefnwyd gan Merched y Wawr
Manylion pellach:
029 20891577

THEATR Y SHERMAN

Sherman Cymru yn cyflwyno

Ceisio’i Bywyd Hi
cyfieithiad Owen Martell o

ddrama Martin Crimp, Attempts

on Her Life,

yn Theatr Sherman am 8.00pm.
lau, 1 Hydref — Gwener, 2 Hydref

Tocynnau: 029-2064-6900.

Theatr Genedlaethol Cymru

yn cyflwyno
Tyner yw’r Lleuad Heno
gan Meic Povey,

yn Theatr Sherman am 7.45pm.
lau, 8 Hydref — Sadwrn, 10 Hydref

Tocynnau: 029-2064-6900.

Eisteddfod
y Cymoedd

Ar nos Wener Hydref 16eg, fe gynhelir
Eisteddfod y Cymoedd yn Ysgol Lewis i
Ferched, Ystrad Mynach.

Mae hwn yn gyfle gwych i gorau a
phartion a phedwarawdau ac unigolion i
gael llwyfan.

Dyma drydedd Eisteddfod y Cymoedd
ac mae hi'n mynd o nerth i nerth.

Y beirniaid eleni yw canu - Alun Guy
a Delyth Medi; adrodd - Catrin Llwyd;
llenyddiaeth - Rhys Dafis; dawns -
Heulwen Jones; celf a ffotograffiaeth -
Wyn Mason.

Byddai lola Llwyd, Ysgrifenyddes yr
Eisteddfod, yn barod iawn i anfon mwy
o fanylion atoch.

Cysylltwch a hi ar 07891 177983 neu
ar iola.llwyd@mac.com

Bydd croeso cynnes i chi yn Ystrad
Mynach ar nos Wener Hydref 16 2009.

Cydnabyddir cefnogaeth

BWRDD YR IAI%

L)
ywed W"ﬁ GYMRAEG - WELSH
LANGUAGE BOARD

www.bwrdd-yr-iaith.org.uk

GWERSI PREIFAT
CAERDYDD

Ystod eang o bynciau

yn cynnwys:

Cyngor Gyrfaol,
Technegau Gwrandawiad,
Technegau Cyfweliad,
Siarad Cyhoeddus,
Sgiliau Cyflwyno,
Cymraeg, Saesneg.

FFONIWCH 07931541372




PONTYPRIDD

Gohebydd Lleol:
Jayne Rees

Dathliadau ar y Comin
Llongyfarchiadau i Alona a Herbie Rees
ar ddathlu eu priodas aur ym mis Awst.
Hefyd i Mair a Dan Thomas a oedd yn
dathlu eu priodas arian.

Babi Newydd

Dymuniadau gorau i Steffan Hughes a’i
bartner , Kirsty- ganwyd mab iddynt ym
mis Gorffennaf. Mae’r teulu wedi
ymgartrefu tu allan i Gaernarfon. Mae
Macsen yn wyr bach newydd i Dewi a
Maggie Hughes , Heol Merthyr.

Swydd Newydd

Pob lwc i Andrea Woods wrth iddi
gychwyn fel pennaeth ysgol Gymraeg
newydd yn Sir Caerffili sef Ysgol Pen
Alltau. Buodd Andrea yn ddisgybl yn
Ysgol Heol y Celyn ac Ysgol Gyfun
Rhydfelen. Roedd yn ddirprwy bennaeth
yn Heol y Celyn cyn ei phenodiad
newydd. Buodd hi’n westai ar raglen
radio ‘Beti a’i phobol’ yn ddiweddar ac
yn mynegi ei barn yn hollol ddi-flewyn
ar dafod ynglyn & phwysigrwydd cadw
enw ‘Rhydfelen’.

Menter Newydd

Mae par ifanc, yn wreiddiol o Rydaman,
wedi dechre busnes newydd ym
Mhontypridd. Mae siop 925 treats, sy
gyferbyn a gatiau Parc Ynysangharad yn
gwerthu gemwaith arian, bagiau llaw ac
anrhegion anarferol. Mae Gemma Jones
ac Andrew Cloke yn Gymry Cymraeg
ac yn edrych ymlaen at groesawu
darllenwyr Tafod Elai i alw yn y siop.

Dyma lun o Gwenno a Gethin Day
fuodd ar hanner miliwn o focsus llaeth
gafr St Helen's Farm dros yr haf! Mae'r
cwmni yn annog cwsmeriaid i anfon
[lun a stori atynt!

Tafod EIlai

Liywydd
Eisteddfod Meirion

Yr Arglwydd Gwilym Prys Davies o
Donteg oedd Llywydd yr Wyl yn
Eisteddfod Meirion eleni. Fe’i magwyd yn
Llanegryn, Sir Feirionydd, a bu'n
gyfreithiwr yn ardal Pontypridd am gyfnod
maith.

Wrth ei gyflwyno dywedodd Elfyn
Llwyd A.S., Cadeirydd y Pwyllgor
Gwaith, fod Yr Arglwydd Davies wedi
cyflawni cymaint yn ystod ei yrfa fel
cyfreithiwr, awdur a gwleidydd amlwg
iawn yng Nghymru. Bu’n Ymgynghorydd
Gwleidyddol Arbennig i Ysgrifennydd
Cymru a daeth yn amlwg iawn o fewn y
Blaid Lafur yn dadlau achos datganoli pan
nad oedd y pwnc hwnnw yn ganolog i
wleidyddiaeth. Apwyntiwyd i Dy’r
Arglwyddi yn 1983 ac mae wedi dal sawl
cyfrifoldeb mainc blaen.

“Mae o’n Wwr sydd a’i galon yn curo dros
Gymru. Dydi Cymru a’i phobl byth yn bell
0’1 feddyliau. Mae wedi bod yn
lladmerydd diflino dros ddatganoli am dros
50 mlynedd ac wedi chwarae rhan
allweddol wrth geisio gwella sefyllfa’r
iaith Gymraeg a’n diwylliant,” meddai
Elfyn Llwyd.

Wrth ymateb dywedodd yr Arglwydd
Davies, “Rwy’n ddiolchgar am y fraint o
gael bod yn Llywydd yr Wyl yn y sir lle’'m
magwyd i. Dyma un o freintiau mwyaf fy
mywyd.” Soniodd am yr arweinwyr o
Feirionydd a fu’'n gymaint o ddylanwad ar
ei genhedlaeth - Tom Ellis, O.M. Edwards
a Michael D. Jones - a dywedodd “Pan
gofiaf am aberth cymaint o bobl ifanc a
welodd gell carchar dros ein hiaith mae
gen i euogrwydd na wnes i lawer mwy.

“Rhoes bodolaeth y Cynulliad yn 1999
urddas ac anrhydedd i’n cenedl ac i’n
hiaith ac mae wedi cryfhau
ymwybyddiaeth Gymreig yn enfawr.

“Bu miloedd o Gymru yn gweithredu yn
ddiflino ac yn ddi-stwr yn crythau safle’r
Gymraeg yn y bywyd cyhoeddus, yn y
llysoedd barn, yn yr ysgolion ac mae’n
dyled ni i’r gwirfoddolwyr hyn yn enfawr.
Mae gyda ni le i fod yn gadarn obeithiol
am ddyfodol yr iaith a’n dyletswydd
heddiw yw ymdrechu i sicrhau parhad ein
hiaith  genedlaethol. Bydd rhaid 1i'’r
genhedlaeth sy’n codi magu ewyllys di-
droi’n-01 i ddefnyddio’r cyfreithiau a
sefydliadau iaith newydd ac i fod yn fythol
wyliadwrus.

“Dwi wedi cyfeirio yn werthfawrogol at
gyfraniad y cyrff gwirfoddol sy’n
hyrwyddo’r iaith a byddai’n gymorth
sylweddol pe byddai ganddi gefn Bwrdd
laith statudol a fyddai’n cenhadu dros yr
iaith. Dwi'n meddwl y gall bwrdd statudol
fod yn rhan werthfawr o’r ddarpariaeth
angenrheidiol ar gyfer cyfrifoldeb mawr y
genhedlaeth sy’n codi i sicrhau bod calon y
Gymru Cymraeg yn curo ymhen canrif
arall.”

Medi 2009

CREIGIAU

Gohebydd Lleol:
Nia Williams

Dymuniadau goraui ...

. Trish Thomas — gobeithio bod y
llawdriniaethau wedi gwneud eu gwaith
yn effeithiol — bydd yna ddigon o alw ar
y dwylo tyner yna pan ddaw dechrau’r
tymor! Gwellhad llwyr a buan, Trish.

... Eleri Middleton — hyderwn hefyd dy
fod tithau yn teimlo llawer yn well

erbyn hyn.

Cydymdeimlwn i ...

. Dr Jenny Thomas, Huw, Heledd,
Gwenllian a Thomas. Bu farw tad
Jenny, Mr Gwynfa Thomas yn sydyn
iawn ddechrau’r haf — gWr o Lantrisant
yn enedigol ond wedi hen ymgartrefu
ym Mynydd y Garreg, ger Cydweli.
GWwr gweithgar iawn yn ei gymuned —
gwelir ei golli yn fawr.

Llwyddiannau ein pobl ifainc
Llongyfarchiadau mawri ...

... Jordan Beddoe ar ennill gradd yn y
Gyfraith o Brifysgol Abertawe.

... Gethin Davies ar ennill ei 2i mewn
Pensaerniaeth ym Mhrifysgol Oxford
Brookes. Pob Iwc ar ran nesa’r daith!

... David Evans ar ennill gradd mewn —
maddeuer y Saesneg — Aecrospace
Systems Engineering o Brifysgol Swydd
Hertford, Llundain. Gobaith David ydy
bod yn beilot. Lwc dda iddo.

... Rhys Griffiths ar raddio o Brifysgol
Morgannwg.

Dafydd Brooks — y Dr Dafydd
Brooks ar ennill gradd Anrhydedd
mewn Meddygaeth. Mae Dafydd wedi
disgleirio fel myfyriwr ar hyd y daith a
bydd yn cychwyn fel meddyg yn ysbyty
Tywysoges Cymru, Penybont y mis
yma.

Dymuniadau gorau i chi i gyd — braf
cael cyhoeddi eich llwyddiant.

Penodi Cadeirydd Cyngor Gofal
Cymru

Mae'r Dirprwy Weinidog dros
Wasanaethau Cymdeithasol, Gwenda
Thomas, wedi cyhoeddi mai Arwel Ellis
Owen o Creigiau sydd wedi’i benodi’n
Gadeirydd Cyngor Gofal Cymru am
gyfnod o 4 blynedd. Meddai Mr Owen:
“Rwy’n edrych ymlaen at helpu Cyngor
Gofal Cymru i gyfrannu at ‘Adeiladu ar
gyfer y Dyfodol’ trwy godi safon y
gweithlu a hefyd ansawdd y
gwasanaethau sy’n cael eu cynnig ym
maes Gwasanaethau Cymdeithasol a
Gofal Cymdeithasol.

Judith James , Brian Evans a Haulwen Hughes yn
ymddeol o Ysgol Creigiau

Cyril Jones yn tywys criw y dosbarth nos ar fryniau Derec Stockley a'i wraig, Christina yn mwynhau pryd o
Maldwyn fwyd yn Llanfabon gydag aelodau o Ferched y Wawr
Pontypridd ar 6l eu taith gerdded o gwmpas yr ardal ar
noson braf ym mis Gorffennaf.

Nofel Newydd Corau

Lleol yn yr
am Gaerdydd Eisteddfod

Cor
Merched y
Garth

Cory
Mochyn
Du




ADNABOD
MWYNDER
MALDWYN

Pan ddaeth y dosbarth nos “Mwynhau
Llenyddiaeth” i ben yng Nghanolfan
Gartholwg yn gynharach eleni, roedd
sawl un braidd yn gyndyn i ollwng
gafael ar y gwmniaeth, ac yn ffodus
iawn llwyddwyd i ddwyn perswad ar y
tiwtor i drefnu gwibdaith ar ein cyfer
pan ddeuai’r haf.

O gofio mai’r Prifardd Cyril Jones
yw’r tiwtor dan sylw, ’doedd dim
syndod pan ddaeth y newydd mai i
ganol Mwynder Maldwyn y byddai’r
fintai’n cael ei thywys. Anelwyd am
Lanidloes erbyn cinio, a chael peth o
hanes cynnar y diwydiant gwlan yn
Nyffryn Hafren a’r modd y byddid yn
cynhyrchu gwlanen yn y cartrefi cyn ei
gludo ar geffyl a chert i’r Trallwm. Yn
nes ymlaen sefydlwyd ffatri wlan yn
Llanidloes ei hun, ond doedd hyd yn oed
y rhwydwaith o gamlesi a rheilffyrdd
ddim yn ddigon i wrthsefyll y bygythiad
o weithfeydd mawrion Gogledd Lloegr.

Y digwyddiad mawr a gysylltir & thref
Llanidloes yw gwrthryfel y Siartwyr
wrth gwrs, pan gododd y gweithwyr i
fynnu hawliau megis pleidlais i bob dyn.
Cynhaliwyd cyfarfod cyhoeddus ym mis
Ebrill 1839 ond cafodd tri o’r arweinwyr
eu harestio a’u cludo i’r Trewythen
Arms. Arweiniodd hynny at frwydr
ffyrnig, a’r canlyniad oedd rhoi ergyd
farwol i’r Siartwyr yn y dyffryn.

Ymlaen & ni heibio i Lyn Clywedog i
glywed am hanes y diwydiant plwm yn
ardaloedd Y Fan a Dylife. Ganol y
bedwaredd ganrif ar bymtheg roedd dros
bymtheg cant o weithwyr yn cael eu
cyflogi thwng y ddau le, a thyfodd
pentrefi bywiog yn sgil y cyfoeth
newydd. Dylid ychwanegu bod Cyril yn
gryn awdurdod ar y cyfnod hwn yn yr
ardal, yn awdur cyfrol safonol ar y pwnc
dan y teitl “Calon Blwm” a phrofiad i’w
drysori oedd cael bod yn y fan a’r lle yn
ei gwmni, yn clywed am nodweddion
megis hanes Martha, olwyn ddwr fwyaf
Ewrop yn y cyfnod. Ynghanol
brwdfrydedd afieithus Cyril daeth
cymuned yn fyw, a chafwyd portread
lliwgar o sawl cymeriad megis Sion y
Gof, y llofrudd a grogwyd ac y dywedir
fod ei benglog mewn cawell yn Sain
Ffagan.

Cymeriad arall a oedd yn enwog iawn
yn yr ardal hon yn oes aur y plwm oedd
John Ceiriog Hughes, beirniad
poblogaidd mewn eisteddfodau tafarn,
ynghyd &’i ffrind mynwesol Richard
Davies, sef Mynyddog. Cawsom weld ei

Tafod EIlai

Datgelu
Cyfrinachau Pobl
Ifanc Caerdydd

Medi 2009

Dyma'r boi sy'n cael codi'r allwedd o
dan y planhigyn wrth y drws ffrynt.
Dyma'r boi sy'n cael gneud ei hun yn
gartrefol cyn chwilota drwy dy ffrij. Ac
os wyt ti'n digwydd bod gartre, dwyt ti
ddim yn mynd i boeni rhyw lawer fod y
tiwniwr piano'n gallu clywed dy
sgyrsiau di. Ond mae'n bwysig i ti
sylweddoli bod ganddo glust am
gyfrinachau. Ac wrth iddo faglu dros
stracon Cymry Cymraeg Caerdydd,
mae'n bosib y bydd y tiwniwr yn
darganfod ambell beth go ddiddorol am
ei fywyd ei hun yn y fargen...

Dyma nofel gyfoes, gignoeth syn
gogleisio sawl ffin Gymraeg a
Chymreig. Wrth i Efan Harry, y tiwniwr
di-nod, droi'n sylwebydd answyddogol
ar fywydau trigolion ein prifddinas,
cawn olwg diflewyn-ar-dafod ar ei holl
fynd a dod. Fesul tudalen fywiog,
fentrus, down yn fwyfwy ymwybodol
o'r twyll sy'n ganolog i'r cwbwl.

Dyna sydd ar glawr cefn nofel
newydd gan Catrin Dafydd sy'n dod yn
wreiddiol o Waelod y Garth. A does neb
yn fwy cymwys na Catrin i fentro
portreadu bywyd pobl ifanc Caerdydd
fel ag y mae: yn llawn cymhlethdod
rhywiol, cymdeithasol ac ieithyddol.
Gwasg Gomer: £7.99

Y Gymraeg bob tro

Ydych chi eisiau i'r cyngor
gyfathrebu & chi fel unigolyn, naill

ai drwy lythyr neu dros y ffon, trwy

gyfrwng y Gymraeg?

Os felly, ffoniwch, anfonwch
lythyr neu neges ebost yn nodi’ch
manylion

Uned Gwasanaethau Cymraeg
Ty Trevithick Abercynon
Aberpennar CF45 4UQ . 01443
744033
Caroline.m.mortimer@
rhondda-cynon-taf.gov.uk

Daeth pennod pwysig i ben yn hanes
Ysgol Creigiau gydag ymddeoliad Brian
Evans, Judith James a Haulwen Hughes
ar ddiwedd tymor yr haf.

Rhoddodd y tri gyfanswm o 58 o
flynyddoedd o wasanaeth i'r
ysgol........... Brian, 24 o flynyddoedd;

Judith,18 o flynyddoedd ( 15 fel
dirprwy ) a Haulwen, 16 o flynyddoedd.

Nid dim ond gweithio yn yr ysgol
oedd y tri yma; roeddent yn rhan
allweddol o ddiwylliant ac ethos Ysgol
Creigiau. Roedd eu calonnau yn eu
gwaith tan y funud olaf.

Rhoddodd pob un ohonynt gyfraniad
unigryw a helaeth i gymuned yr ysgol -
fel athrawon ac fel unigolion. Mae
llawerodd o ddisgyblion wedi bod yn
ffodus o elwa ar eu sgiliau addysgu a'u
brwdfrydedd di - flino.

Yn ogystal, maent wedi bod yn
esiampl dda i holl aelodau’r staff, gan
ddangos proffesiynoldeb, ymroddiad a
hiwmor. Mae holl gymuned yr ysgol, y
rhai presennol a'r gorffennol, am
gofnodi eu dyled mawr a'u
diolchgarwch i'r tri ohonynt, gan
ddymuno'r gorau iddynt am ymddeoliad
hir a hapus.

hen gartref yntau yn Llanbrynmair a
llawer ohonom yn synnu wrth i Cyril
restru rhai 0’1 gerddi a’i rigymau megis
geiriau “Hywel a Blodwen”,
“Myfanwy”, a chredwch neu beidio,
“Mae bys Meri Ann...”.

Yn sicr roedd y daith yn damaid i aros
pryd cyn y gyfres nesaf o sesiynau sydd
i ddechrau ym mis Hydref, eto yng
Ngartholwg. Gwyliwch yr hysbysebion,
a dewch i ymuno a ni.

YMGYRCH
PATAGONIA

- Tegwch i Evelyn a Shirley

Protest tu allan i swyddfeydd
Asiantaeth y Ffiniau

Annwyl Gyfeillion,
Ma croeso cynnes i chi ymuno a4 niy tu
allan i Swyddfeydd y "Border
Agency" (31-33 Newport Road
Caerdydd) ar unrhyw adeg rhwng dau
o'r gloch ar y 16eg o Fedi hyd at 6 p.m.
ar y 17eg o Fedi Gobeithiwn sicrhau
gwasanaeth cor neu ddau. Am fanylion
llawn, ffoniwch 07718982732 neu
07588256783

Bydd cyfarfod cyhoeddus hefyd yn y
Deml Heddwch am 7.30 ar y l6eg o
Fedi

Eilian Williams



PENTYRCH

Gohebydd Lleol:
Marian Wynne

Cyrraedd y nod gyda the Mefus

Daeth ymdrechion Capel y Tabernacl,
Efail Isaf, i gefnogi Apél De Affrica i
ben mewn modd anrhydeddus gyda the
mefus yng ngardd hyfryd Mrs.Ros
Evans, Rhydlafar. Daeth tyrfa gref at ei
gilydd mewn haul crasboeth ddiwedd
Mehefin. Roedd y tywydd yn
ddelfrydol, y mefus yn flasus tu hwnt, a
phawb mewn hwyliau da ac yn teimlo’n
rhyfeddol o hael. Codwyd dros £1000
tuag at y gronfa yn ystod y prynhawn i
ddod a’r cyfanswm i £5000.

Bethan Pickard
Mae Bethan newydd raddio o’r Coleg
Cerdd a Drama yng Nghaerdydd ac
hefyd wedi derbyn Gwobr y Prifathro
ar gyfer ei blwyddyn. Fe fydd hi'n
treulio’r haf allan yn yr Unol Daleithiau
yn gweithio gyda Camp America mewn
canolfan ger Richmond, Virginia ar
gyfer pobol ag anableddau o 6 oed i 80
oed!! Yn ol yr e-byst mae hi wedi anfon
hyd yn hyn mae’n waith caled gydag
oriau hir o 7 y bore tan 9 y nos, ond mae
cyfle hefyd i deithio o gwmpas yn lleol.
Pan ddaw hi n6l ym mis Medi fe fydd
hi’n dechrau ar gwrs M.Sc. ym
Mhrifysgol Portsmouth yn astudio
Seicoleg. Llongyfarchiadau gwresog
iddi a phob dymuniad da ar gyfer y
dyfodol.

Ymddeoliad

Dymunwn yn dda i Haulwen Hughes ar
ei hymddeoliad fel athrawes o Ysgol y
Creigiau ac 1 Eleri Jones ar ei
hymddeoliad hithau fel athrawes o
Ysgol Gyfun Gymraeg Glantaf.
Mwynhewch eich seibiant haeddiannol.

Gwobr am raglan Arloesol
Llongyfarchiadau i Catrin Manel, Ty
Cnau gynt, am fod ymhlith y tim o'r
BBC enillodd un o Wobrau'r
Gymdeithas Deledu Frenhinol (RTS
Prydain) am Raglenni sy'n Arloesi ym
Myd Addysg. Cyflwynwyd y wobr
mewn seremoni yn Llundain ganol mis
Mehefin am y gyfres "School Report —
Adroddiad Ysgol". Yn ogystal 4 bod yn
aelod or tim canolog yn Llundain,
Catrin oedd yn goruchwylio trefniadau'r
holl ysgolion oedd yn cymryd rhan o
Gymru yn y ddwy iaith. Roedd dwy
gyfres o Channel 4 hefyd wedi eu
henwebu ar gyfer yr un gwobr.

Prif nod "Adroddiad Ysgol", syn

Catrin Manel

digwydd dros gyfnod ym mis Mawrth,
ydy cael pobl ifanc i ymddiddori mewn
newyddion a'r byd o'u cwmpas, drwy
roit cyfle iddyn nhw gynhyrchu eu
newyddion eu hunain. Y maen gyfle
blynyddol hefyd i ddisgyblion roi
gwybod it cyhoedd, drwy raglenni a
gwefannaut BBC, pa stracon sy'n
bwysig iddyn nhw'n eu hardal.

Cafodd y prosiect ei ddisgrifio gan y
beirniaid fel adnodd addysgol arloesol
sy'n caniatdu i bobl ifanc astudio dulliau
cynhyrchu newyddion drwy ddarparu a
darlledu eu hadroddiadau newyddion eu
hunain. Roedd hefyd yn cynnig y cyfle i
athrawon a disgyblion i gymryd rhan ar
wahanol lefelau gan greu adnodd
ardderchog i'r dosbarth.

Mae nifer o athrawon wedi nodi fod
cymryd rhan yn yr 'Adroddiad Ysgol' yn
atgyfnerthu pob math o ddysgu, er
enghraifft drwy helpu'r disgyblion i
ddatblygu eu gallu i weithio mewn
timau, rheoli eu hamser, gwneud
ymholiadau ar eu pennau eu hunain,
cyfathrebu'n effeithiol a meithrin sgiliau
i feddwl yn feirniadol.

Genedigaethau

Llongyfarchiadau i Catrin a Rhodri
Llywelyn ar enedigaeth Cai Morgan,
brawd bach i Gruff, ym mis Mehefin.
Llongyfarchiadau hefyd i Mam-gu a
Tad-cu sef Carol a Huw.

Nain a Taid balch arall yw Nerys a
James Snowball yn dilyn genedigaeth
Owain Morgan, brawd bach i Tomos a
mab Lisa ac Ian, ym mis Gorffennaf.

Pob dymuniad da i’r ddau deulu.

Newid yn Barcud Derwen

Ar 6l deng mlynedd fel Cadeirydd
cwmni Barcud Derwen mae Emlyn
Davies, Maesysarn, yn ymddeol. Bydd
yn cael ei olynu gan Dr Carol Bell,
Cymraes sy'n gweithio ym maes nwy,
olew, a bancio. Dywedodd Bryn
Roberts, Rheolwr Gyfarwyddwr Barcud
Derwen, fod y grwp wedi datblygu i fod
yn un o'r rhai mwyaf blaengar yn y
sector o dan arweinyddiaeth Mr Davies.

Graddio
Llongyfarchiadau gwresog 1 Gareth
Williams, Perthi Bach, ar ennill gradd
anrhydedd mewn Astudiaethau
Scandinafaidd o Goleg y Brifysgol,
Llundain.

David Glannedd George

Trist yw cofnodi marwolaeth David
Glannedd George. Gyda'i wraig Anne
a'r teulu, bu'n byw yn y pentref am dros
ddeng mlynedd ar hugain. Fe'i magwyd
yng Nghrymych ac wedi cyfnod gyda’r
Llu Awyr yn ystod y rhyfel fe
symudodd i Lundain. Yno cafodd
hyfforddiant drwyadl ym mhob agwedd
o wneud a gwerthu dillad dynion a hyn
fu ei waith drwy gydol ei oes. Yn ddyn
ifanc bu'n aelod gwerthfawr o
gymdeithas Cymry Llundain, yn canu
yn y cor ieuenctid, chwarae hoci i dim
Cymry Llundain ac yn gyfrifol am
drefnu a dosbarthu tocynnau ar gyfer
cyngerdd mawr blynyddol Gwyl Ddewi
yn Neuadd Albert.

Symudodd i Gaerdydd i ddechrau
bywyd priodasol yn yr Eglwys Newydd.
Yno bu’n aelod brwdfrydig o'r clwb
bowlio lleol a bu'n chwarae i dim Sir
Forgannwg. Yna symud i Bentyrch ac er
bod Anne yn ferch o Loegr 'roedd y
Gymraeg yn bwysig iddynt fel teulu ac
fe addysgwyd y plant Glyn, Heather ac
lan yn yr ysgolion Cymraeg lleol. Dros
y blynyddoedd 'roedd yn cefnogi holl
weithgareddau'r pentref ac efo'i
ffrindiau fe fu'n gyfrifol am gychwyn y
clwb bowlio yma. 'Roedd hefyd yn fawr
ei barch ymysg aelodau PROBUS yn y
ddinas. Gwr bonheddig o Gymro a
phleser oedd cael ei adnabod. Ar ddydd
ei angladd, braf oedd gweld eglwys St
Catwg yn llawn o berthnasau a
ffrindiau yn talu'r deyrnged olaf.

Estynnwn ein cydymdeimlad dwysaf i
Anne a’r teulu oll.

CLWB Y DWRLYN

Helfa Drysor

Wedi saib y llynedd cynhaliwyd helfa
drysor eto eleni gan Glwb y Dwrlyn ar
nos Wener olaf mis Mehefin. Wedi
cychwyn o Glwb Rygbi Pentyrch
llwyddodd pawb i gyrraedd pen y daith -
sef tafarn y Kings Arms - cyn iddi nosi,
wedi cael cip ar ddarn o’r Fro wrth
geisio datrys y cliwiau; a hyd y gellid
gweld ‘doedd dim 6l cwmpo mas ar un
o’r timau!

Tim Gill a Peter Griffiths a Gill a Wyn
Rees oedd yn fuddugol ond er mwyn
cynyddu’r tensiwn nid nhw gafodd y
fraint o drefnu helfa’r flwyddyn nesaf
ond yn hytrach y tim ddaeth yn ail, sef
Sarah Morgan a’r teulu.

Diolch yn fawr i Carol a Huw ac Enid
a Brian am drefnu’r cyfan a sicrhau



noson hynod o ddifyr. Nawr bydd cryn
edrych ymlaen at her y Morganiaid y
flwyddyn nesaf.

Penwythnos Gerdded

Fel arfer gorffennodd tymor y Clwb
gyda phenwythnos gerdded gan fynd yn
ol unwaith eto i’r gorllewin i ddilyn
llwybr y glannau. Lletywyd yng
Ngwesty’r Cliff gyda’r rhan fwyaf o’r
cerddwyr yn cyrraedd nos Wener gan
sicthau dwy noson o gyfeillachu a
sgwrsio tra’n mwynhau’r golygfeydd
bendigedig. Y bwriad ddydd Sadwrn

Cychwyn Taith Gerdded Clwb y Dwrlyn o Aberporth

oedd cerdded o Aberporth i’r
Mwnt.’Roedd y dynion tywydd yn
darogan stormydd erchyll ond er mawr
ryddhad i bawb, yn arbennig y trefnwyr,
Gill a Peter Griffiths, ni welwyd glaw o
gwbl tan ddiwedd y prynhawn.
Cyrhaeddwyd y Mwnt yn sych ond yn
chwyslyd wedi picnic ganol y daith yng
ngolwg nifer o forloi chwilfrydig.
Gwyrth yn wir! Daeth y glaw yn
hwyrach ond erbyn hynny ‘roedd pawb
yn saff yn y bar.

Bore wedyn wedi brecwast hamddenol
manteisiodd nifer ar y tywydd braf i

fynd i Warchodfa Natur Corsydd Teifi
sydd i fyny’r afon o dre Aberteifi.
Cafwyd cyfle i weld y cyfoeth o adar
gwyllt sy’n treulio amser yn y
Warchodfa yn ogystal 4 syllu ar y
byfflos sy’n cartrefu yno. Mae’n llecyn
hyfryd gyda chanolfan wybodaeth
ddiddorol a lle i gael pryd bach o fwyd
blasus hefyd!

Diolch yn fawr iawn i Gill a Peter am
drefnu’r rhaglen ac yn arbennig am gael
y gorau ar y dynion tywydd.
Penwythnos arall gwerth chweil yn
goron ar weithgareddau’r flwyddyn.
Diolch i Peter a’r pwyllgor am eu
gwaith.

Pob dymuniad da i gadeirydd newydd
y Clwb, Huw Llywelyn Davies, ac i’r
pwyllgor.

Mae croeso mawr i aclodau newydd.

Eglwys y Mwnt — diwedd y daith
gerdded

Cyrsiau TG trwy Gyfrwng y Gymraeg

Mae'n bleser gan y CADCentre gyhoeddi
ein cyrsiau hyfforddiant newydd trwy gyfrwng y Gymraeg.

Rhoir cyrsiau mewn TG a Gweinyddu Busnes, i'r rhai sy'n gyflogedig
ac yn ddi-waith, yn y gweithle ac yn ein Canolfan Hyfforddi yng Nghaerdydd.

Ariannir y cyrsiau gan

Lywodraeth Cynulliad Cymru
a'u hachredu gan City and Guilds

Am ragor o fanylion:

lan Perryman, CADCentre UK,
Llawr 3, St David’s House, Wood Street,

Caerdydd. CF10 1ES
Ffon: 029 2038 8887

E-bost: ian.perryman@cadcentreuk.com

www.mentercaerdydd.org
029 20 56 56 58

Clybiau Plant Tymor yr Hydref 2009
Mae’r Fenter yn rhedeg nifer o glybiau i
blant gan gynnwys Nofio, Clocsio, Tenis,
Sbaeneg, Rygbi, Pél-droed, Gymnasteg,
Canwio, Pél-rwyd, Drama-bach a Ffwrnais
Awen. Mae’r clybiau chwaraeon yn cael eu
rhedeg ar y cyd gydag Adran Chwaraeon yr
Urdd yng Nghaerdydd. Bydd llyfryn ar gael
o ddechrau mis Medi yn hysbysebu’r
wybodaeth.

Cwis Tafarn Cymraeg

Bydd cwis y Fenter yn ail ddechrau ar Nos
Sul, Medi 27 yn y Mochyn Du. 8pm. Croeso
1 bawb.

Aelod newydd o staff
Croeso mawr i Awel Davies §
sydd wedi ymuno 4’r Fenter §
ar ddechrau mis Awst fel
Swyddog Maes. Fe fydd
Awel yn gyfrifol am
ddosbarthiadau nos
Oedolion 'y Fenter yn |
ogystal & gweithgareddau 1 *&

blant cynradd yn ystod y gwyhau Yn
wreiddiol o Borthmadog, mae Awel yn
ymuno & ni ar 6l cyfnod o weithio fel
Swyddog Maes gyda Menter laith Castell
Nedd a Phort Talbot.

Dysgu Gydol Oes gyda Menter Caerdydd
Am y tro cyntaf eleni mae Menter Caerdydd
wedi derbyn arian gan Gyngor Caerdydd i
drefnu cyfres o ddosbarthiadau i oedolion.
Yn dilyn holiadur i weld pa fath o wersi y
buasai Cymry Caerdydd eisiau eu mynychu,
rydym wedi trefhu 11 o ddosbarthiadau fydd
i gyd yn cael eu cynnal ar Ddydd Mercher.
Cynbhelir 2 sesiwn yn ystod y dydd - Yoga
a Thraddodiadau Lleol yn Neuadd Ararat yn
Yr Eglwys Newydd rhwng 1.30 a 3.00 p.m.
Gyda’r hwyr fe fyddwn yn cynnal nifer o
ddosbarthiadau yn Ysgol Gyfun Plasmawr
rhwng 7pm a 9pm - Gitar i Ddechreuwyr,
Ffotograffiacth Ddigidol, Sbaeneg, Coginio,
Ymarfer Circuits Cymysg ac i Ferched yn
Unig, Dylunio Gwefan, Gwnio a Dodrefn
Meddal, Dawnsio (Rumba a’r Cha Cha Cha)
a Welsh for Parents. Mae’r cyrsiau’n
cychwyn ar Fedi’r 30ain ac yn gorffen ar y
9fed o Ragfyr. Am ragor o fanylion ewch i’n
gwefan www.mentercaerdydd.org, neu
ebostiwch aweldavies@mentercaerdydd.org

GWyl Dysgu’r Haf

Cynhaliwyd cyrsiau Beicio Mynydd, Sioe
Gerdd, Syrffio, Gwneud Ffilm, a Recordio
Can i ddisgyblion Ysgol Glantaf a Plasmawr
yn ystod gwyliau’r Haf eleni. Roedd y
cyrsiau yn rhan o brosiect Gwyl Dysgu’r Haf
mewn partneriacth 4 Chyngor Caerdydd,
Adran Chwaraeon yr Urdd a Menter

Ysgol Gynradd Gymraeg
Evan James

Ffarwel a Chroeso

Tristwch mawr oedd ffarwelio 4 Miss
Lisa Goodwin ar ddiwedd y tymor
diwethaf ar 6l ei chyfnod hir yn yr
ysgol. Diolch yn fawr iddi am ei
chyfraniad gwerthfawr dros y
blynyddoedd. yn enwedig wrth dderbyn
plant yn y dosbarthiadau meithrin, a
dymuniadau gorau iddi yn ei swydd
newydd.

Plant Cynllun Chwarae Treganna yn
ymweld 4 Diwrnod Chwarae Cyngor
Caerdydd yn y Bae yn ystod y gwyliau.

Gwyl Haf - Yn y Stiwdio

Caerdydd. Roedd y gweithgareddau yn rhad
ac am ddim. Y bwriad yw cynnal mwy o
gyrsiau a chwrs preswyl yn ystod hanner
tymor yr Hydref.

Croeso i Miss Isobel Williams a Mrs
Natalie Lansdown fydd yn dechrau gyda
ni ym mis Medi.

Y Mabolgampau a'r Eisteddfod
Cawsom hwyl ym mabolgampau'r ysgol
ym Mharc Ynysangharad ym
Mhontypridd. Yn ogystal a'r rasys
arferol, cynhaliwyd ras Wy ar Iwy,
cystadleuaeth taflu pwysau a ras i rieni.
Llys Cynon enillodd y mabolgampau

a diolch i Mrs. Emma Smith am
gydlynu'r gweithgareddau.

'Roedd yr eisteddfod flynyddol yn

llwyddiant mawr a'r staff i gyd yn frwd
gydau corau. Cafwyd trefniannau
diddorol o 'Bonheddwr Mawr o'r Bala'
(' a phe bai gwobr am y wisg orau Mrs.
Delyth Brown fyddai wedi ennill y wobr
a hithau wedi gwisgo fel bonheddwr!).
Diolch i Mr. Peter Greaney am
feirniadu'r corau ac it aelodau o staff
fu'n feirniaid yn y cystadleuthau eraill.
Llys Rhondda enillodd y gystadleuaeth
i'r corau a'r eisteddfod gyfan gydag un o
aelodau'r llys Joseff Brown yn cipio'r
Gadair. Diolch i Mr. Nicholas Daniels
am drefnu'r eisteddfod.

Ar 6l y mabolgampau a'r eisteddfod
cyfrwyd y marciau i benderfynu pa lys
oedd yn fuddugol am y flwyddyn i gyd.
'Roedd hi'n agos iawn gyda Chynon yn
curo Rhondda o drwch y blewyn.

Gwasanaeth arbennig

Ffarweliodd disgyblion blwyddyn 6 a'r
ysgol gyda sioe gerdd 'Evan James' oedd
yn seiliedig ar “High School Musical”.
Ar ddechrau'r gwasanaeth cyflwynodd
Mrs. Greaney siec i Mr. Phil Rickard o
fudiad 'Pont' ac ymwelwyr o Uganda ar
ran cOr yr ysgol gododd arian trwy ganu
yn UWIC yng Nghaerdydd. Bydd yr
arian yn helpu athrawon yn Uganda.
Adam Davies enillodd Gwpan Coffa
Jessica McKeown am ei gyfraniad i
fywyd yr ysgol. 'Roedd yn achlysur
emosiynol oherwydd y byddai Jessica
wedi dathlu ei phenblwydd yn un ar
bymtheg oed eleni.

Ymgyrch fusnes

Drwy gydol wythnos olaf y tymor
cafodd y plant hwyl wrth brynu a bwyta
lolipops yn ystod yr amserau chwarae a
gwerthwyd crynoddisgiau o luniau o
fabolgampau yr ysgol. Bydd yr arian
godwyd yn cael ei ddefnyddio i brynu
offerynnau cerddorol ar gyfer yr ysgol.



Rhondda CynonTaf

Menter laith Rhondda Cynon Taf
Llawr Cyntaf, 9Y Stryd Fawr,
Pontypridd. CF37 1QJ

01443 407570
www.menteriaith.org

Cynllun Gofal Haf

Mae'r Cynllun Gofal i blant cynradd yn
Neuadd Chwaraeon Garth Olwg bellach
wedi cychwyn ac yn llwyddiant ysgubol
gyda'r plant a'u rhieni. Mae'r cynllun yn
rhedeg tan ddydd Gwener Awst 21ain ac
mae cyfle i't plant fwynhau sesiynau
chwaraeon dan oruchwyliaeth adran
chwaraeon yr Urdd ymysg llu o
weithgareddau eraill. Mae dal cyfle i chi
archebu lle i'ch plentyn chi. Cliciwch ar
y linc i'r ffurflen archebu ar y tudalen
blaen yma, neu cysylltwch & swyddfa’r
Fenter. Mae'r cynllun gofal yn rhedeg o
8.30 tan 5.30 a'r pris am ddiwrnod llawn
yn cynnwys cinio yw £19 y plentyn.
Mae'r cynllun hefyd wedi'i gofrestru
gyda't AGGCC felly mi fedrwch hawlio
ad-daliad o'r ffioedd o'ch credydau treth.
( Cysylltwch a'ch swyddfa dreth leol am
fwy o wybodaeth)

Hwyl i Huw a Helen

Newyddion am ymadawiad dau o
weithwyr mwyaf ffyddlon y Fenter, sef
Huw Thomas Davies a Helen Cotter.
Mae ef newydd ddechrau yn ei swydd
fel un o swyddogion Cymraeg Cyngor
Rhondda Cynon Taf. Llongyfarchiadau
mawr iawn iddo ef. Llongyfarchiadau
hefyd i Helen Cotter sydd wedi ein
gadael er mwyn cymerid swydd gyda’r
Urdd fel swyddog datblygu
gweithgareddau ieuenctid yng

Hwyl y Cynllun Haf

Nghaerffili.  Dymunwn bob lwc a
llwyddiant i’r ddau.

Hwyl fawr hefyd i Chris Davies,
rheolwr swyddfa’r Fenter sydd yn ein
gadael ddechrau mis Medi.
Dymuniadau gorau i ti Chris a chofia
alw  heibio  wrth siopa  ym
Mhontypridd !!

Cyfle i ddysgu Sgiliau
Cyfrifiaduron a Busnes

Mae cyfle newydd wedi ei greu i ddysgu
sgiliau Technoleg Gwybodaeth a
Rheolaeth Busnes drwy gyfrwng y
Gymraeg yng Nghaerdydd. Paratoir y
cyrsiau gan CADCentre UK, un o’r
darparwyr hyfforddiant mwyaf yng
Nghymru.

Mae’r cyrsiau yn dilyn Prentisiaeth y
City & Guilds ac yn arwain at lefelau 2
a 3 yr NVQ. Gall ymgeiswyr ddewis o
nifer o unedau gwahanol ar draws ystod
eang o dechnegau a sgiliau.

Mae’r datblygiad yn cael ei ariannu
gan Lywodraeth Cynulliad Cymru ac
felly mae’r cyrsiau am ddim i gyflogwyr
a’r ymgeiswyr.

Gall cyrsiau ar gyfer rhai yn y gwaith
gael eu cynnal yn y gweithle mewn
sefyllfa un i un, mae’r cyrsiau i’r di-
waith yn cael eu rhoi yng nghanolfan
hyfforddi’r cwmni yng nghanol
Caerdydd.

Mae’r cynllun wedi denu diddordeb
sylweddol gan nifer fawr o gyflogwyr,
asiantacthau ac unigolion. Disgwylir
rhagor o ddiddordeb wrth i unedau
newydd gael eu darparu. Am wybodaeth
cysylltwch ag Ian Perryman
ian.perryman@cadcentreuk.com

Swyddog laith

Dymuniadau gorau i Huw. T Davies
sydd wedi ei benodi yn Swyddog Iaith
gyda Chyngor Rhondda Cynon Taf yn
Nhy  Trevithick. Ei e-bost yw
Huw.T.Davies@rhondda-cynon-taf.gov.uk
Ffon 07786 523602 / 01443 744073.

Cér y Bont
7.30 Bob nos Lun
yng Nghlwb y Bont,
Pontypridd
Noson croesawu aelodau newydd
Dydd Llun cyntaf bob mis
Ffoniwch Del Caffrey
01443 493184

Liyfrau
Tintin

Yr Ynys Ddu yw’r teitl diweddara i’'w
gyhoeddi yng nghyfres boblogaidd
Tintin yn Gymraeg. Mae llyfr Yr Ynys
Ddu ar gael nawr drwy wefan
dalenllyfrau.com, gwales.com, a siopau
llyfrau da ym mhobman. Dyma’r
drydedd antur i’w chyhoeddi yn y gyfres
gan Dalen, a bydd y pedwerydd llyfr,
Anialwch yr Aur Du, yn ymddangos
ddiwedd mis Medi. Mae cynlluniau ar y
gweill hefyd i gyhoeddi dwy gyfrol
eiconig Tintin am ei daith i’r lleuad yn
ystod 2010 — sef Llwybr i’r Lleuad ac
Ar Leuad Lawr. Digon i gadw trwynau
ffans y gohebydd pengoch mewn digon
0 ddeunydd darllen!

Tintin Yr Ynys Ddu

clawr meddal 64tt, £6.99

Tintin Anialwch yr Aur Du

clawr meddal 64tt, £6.99

Sylwedd yn hytrach
na Sothach

Mae mam o Gaerdydd wedi penderfynu
dechrau ysgrifennu o ganlyniad i’'w
rhwystredigaeth gyda’r ‘sothach plastig’
sydd ar werth mewn atyniadau
twristaidd yng Nghymru. Mae’r ddau
lyfr bwrdd, Mostyn yn Mynd i'r
Eisteddfod! a Mostyn yn Mynd i Sain
Ffagan!, wedi’u cyhoeddi gan wasg y
Dref Wen ac yn dilyn hynt a helynt
Illygoden fach ddireidus o’r enw Mostyn,
wrth iddo ymweld a rhai o atyniadau
mwyaf poblogaidd Cymru.

Mae’r llyfrau, a ysgrifennwyd gan
Catrin Hughes sy’n byw yng
Nghaerdydd gyda’i gwr a’u tri o blant,
wedi’u targedu at blant rhwng 2 a 5 oed
ac yn cynnig stori anturus a difyr gyda
[luniau Iliwgar a fydd yn dal eu
dychymyg.

Yn 6l Catrin Hughes, “Mi ydw i
weithiau’n teimlo mai’r unig beth sy’n
cael ei gynnig mewn siopau cofroddion
yw sothach plastig — mae’r ty yn llawn
ohonyn nhw, ac mi wnes i feddwl —

Tafod EIlai

i Sain Ffagan!

MOSTYN VISITS ST FAGANS!

mae’n rhaid bod yna rhywbeth gwell y
gallwn ni ei gynnig. Dwi’n gobeithio y
bydd y llyfrau yma’n gallu gwneud
hynny. Dyma fy safiad bach i yn erbyn
plastig! Y gobaith yw y bydd y
Illyfrau'n clymu wrth brofiad plentyn
sydd yn bwriadu neu wedi ymweld a’r
lleoliad, ac yn galluogi iddynt ail-fyw eu
hymweliad droeon yn y dyfodol!”

Mae gan Catrin brofiad personol o’r
farchnad lyfrau yng Nghymru yn sgil ei
chyfnod yn gweithio fel golygydd yng
ngwasg y Dref Wen yng Nghaerdydd
am chwe blynedd.

“Pan oeddwn i’'n gweithio yn y
diwydiant, roeddwn yn ymwybodol bod
nifer o lyfrau yn cael eu cyfieithu o’r
Saesneg i’r Gymraeg, ac roeddwn yn
teimlo bod galw am lyfrau Cymraeg
gwreiddiol ar gyfer plant
bach. Roeddwn hefyd yn gwybod fod y
farchnad feithrin yn eithaf bywiog yng
Nghymru, ac yn meddwl bod yna fwlch
yn y farchnad o bosibl ar gyfer llyfrau
plant sy’n sén am ddiwylliant a
lleoliadau yng Nghymru.”

“Dwi'n credu’'n gryf ei bod yn
hanfodol dechrau darllen gyda phlentyn
o0 oedran cynnar iawn. Dwi wastad wedi
dweud wrth fy mhlant mai darllen ydy’r
allwedd i bob un dim mewn
bywyd. Unwaith rwyt ti’n gallu darllen,
mi elli di ddysgu am unrhyw beth yn y
byd.”

Ond nid yw Catrin yn ystyried ei hun
yn ‘awdures fawr’, yn hytrach yn fam
sydd eisiau cynnig rhywbeth i rieni o’r
un anian 4 hi.

Mae Mostyn yn Mynd i’r Eisteddfod! a
Mostyn yn Mynd i Sain Ffagan! ar gael
o siopau llyfrau lleol ac ar gwales.com
am £4.99 yr un.

g

o)

Lliwiwch llun yr enfys

&%

Lliwiwch llun yr hwyiaid bach

Ydych chi wedi gweld llawer o adar yn

! /

ystod y gwyliau?

Ceisiwch adnabod y rhai canlynol: Gwylan,
pal, glas y dorlan, alarch, creyr glas, cigfran,
hwyad wyllt, gwylog, iar fach y dwr a gwydd
wyllt. Ysgrifennwch enw'r aderyn o dan ei lun
a lliwiwch pob un ohonynt.

Dyma gyfle arall i chi
ennill Tocyn Llyfrau

5 6
10
13
14 15 16
17 18
19 20 21
23 24
25

Atebion i: Croesair Col

34, Pen Bryn Hendy, Yr Encil, Meisgyn, Pontyclun. CF72 8QX

erbyn 18 Medi 2009

Ar Draws

1 + 10. Dull o roi ffowlyn mewn
potes rydym yn etifeddu gan ein
rhieni (5,1,3,2,1,4)

9. Ffrwyth yr afallen nas cymysgir
am gwymp eira (7)

10. Gweler 1

11. Dacw Cwm Nedd ac ynddo
mae aderyn (4)

12. Un darn ar y cyd i gael siar (8)

14.Rhywdro’n parhau am
ddiwrnod (5 neu 2,3)

15. Sgrech y coed mewn
waith yn y ty (5)

19. Mae 150 a 50 arall yn suro
yny canol yn ymwneud &
Groeg a Lladin (8)

21. Achosi perygl diddiwedd (4)

23.Pobl o’r un gredo wleidyddol
yn cael parti (5)

24. Newid un yn 16 i gael y wasgfa
(7)

ystafell

25. Drysu Bro’r lle Dyfan gyda
phentre ym Morgannwg (11)

I Lawr

2. Y camra na
ddamweiniol (2,5)

3. Oni chaf bedol am yr un mwyaf
tal? (4)

4. Yn y sw mae 1000 yn gochel
(6)

5. Y myrr aeth i fusnes (8)

6. Dedfrydu ar y dydd hwn (1,4)

7. Cracio, colli un a gofalu (5)

8. Buan mae’n barod (4)

13. Swper yr Arglwydd (8)

16. Danfona’r diesel i Holand (7)

17. Yn y weithred o strancio —
gwrthod mynd (6)

18. Drysu’r drysi a drain (5)

19. Pen y crib (4)

20. Defnyddio radar a dal ednod
(5)

22. Rhywle 1 aros dros dro (4)

weithir yn

TONYREFAIL

Gohebydd Lleol:
Helen Prosser
671577

Lilwyddiant i’r Dysgwyr
Llongyfarchiadau i bedair o famau’r
ysgol Gymraeg am lwyddo mewn
arholiadau Cymraeg i Oedolion:
Lefel Mynediad — Clare Edwards ac
Emma Edwards

Lefel Sylfaen — Nicola Magni-Jones
Lefel Canolradd — Moyra Griftiths

Gweithdai Bro Taf

Dyw bywyd byth yn segur gyda Bro
Taf ac yr oedd eu presenoldeb yn
amlwg yn Y Bala. Roedd rhai
unigolion yn cystadlu ond ar ben
hynny bu’r dawnswyr ifainc yn
cystadlu yn y Ddawns Werin o dan
25 oed, ac yn dilyn llwyddiant
Eisteddfod Caerdydd y Ilynedd,
cawsant yr anrhydedd unwaith eto
eleni o ddawnsio yn ystod
seremoni’r Fedal Lén.

Bydd y noson gofrestru ar gyfer y
tymor newydd ar nos Fawrth, Medi
laf yn Ysgol Heol y Celyn.

Eisiau Cymorth wrth Ysgrifennu
Cymraeg?

Yn ogystal a darparu cyrsiau ar
gyfer dysgwyr, y mae’r Ganolfan
Dysgu Cymraeg hefyd yn darparu
cyrsiau i gynorthwyo siaradwyr
rhugl gyda sgiliau ysgrifennu. Os
oes gennych ddiddordeb neu os
ydych yn adnabod rhywun hoffai
fanteisio ar y cyrsiau hyn,
cysylltwch a’r Ganolfan ar 01443
483600.

Atebion Gorffennaf

Llantrisant,
Meisgyn a’r

Groes-faen

Gohebyddion Lleol:
Rhiannon a Geraint Price

Anfonwch newyddion Awst a Medi at
Sara a Geraint Davies 029 20890501

Croeso

Estynnwn groeso mawr i Mrs lona
Roberts. o Ben Llyn sydd nawr wedi
ymgartefu yng Ngartref Gofal
Llantrisant. Mam Guto yw Mrs Roberts,
ac mae’n adnabod nifer o bobl yr ardal
trwy’i hymweliadau cyson a4 Maes yr
Haul dros y blynyddoedd. Nid yw ei
hiechyd wedi bod yn rhy dda yn ystod y
blynyddoedd diwethaf, ac mae’n siwr ei
bod yn falch o gael dod i fyw yn nes at
Guto a Glenys a’r teulu, er bod ganddi
hiracth am ei ffrindiau yn y gogledd.
Croeso i Lantrisant!

Gwellhad llwyr

Dymunwn wellhad llwyr i Ceri Morgan
o Feisgyn ar 61 iddi dderbyn
llawdriniaeth yn ysbyty Llantrisant
ychydig o wythnosau yn 6l.Mae Rhys,
Gruff a Mark wedi bod yn gofalu
amdani yn ofalus iawn, heb anghofio
cyfraniad Beti a Gwil wrth gwrs, tuag at
y broses o wella.

Dymuniadau da

Pob dymuniad da i Geraint Frowen o
Drecastell sy'n mynd i ddilyn Cwrs
Addysg yng Nghaerdydd. Mae Geraint
yn gyn ddisgybl o Ysgol Gyfun Llanhari
ac wedi bod yn gweithio yno yn ystod y
flwyddyn fel cynorthwydd dysgu.
Roedd y disgyblion wrth eu boddau yn
el gwmni,

Merched y Wawr Tonysguboriau.

Ar dudalen 13 mae Illun o chwech o
ferched lleol yn eu gwisgoedd smart, ar
ymweliad & Chlydach i ddathlu yng
nghinio Merched y Wawr. Cawsant
fwyd ardderchog, a bu Nia Roberts yn
eu diddanu ar 6l y pryd bwyd.

Ar 16 Gorffennaf aeth llond bws
ohonynt i Gaerfaddon, i siopa — digon o
sgwrsio dros gwpaneidiau o goffi (a
theisennau, dybiwn 1). Rhaid oedd dianc
o’r glaw trwm!

Cor leuenctid Llantrisant a Chér
Ysgol Gymraeg Llantrisant

Bu’r ddau gor yn perfformio yng
Nghyngerdd Simffoni Cerdd a Chan yn
Neuadd Dewi Sant, Caerdydd, ar 3
Gorffennaf, ar wahoddiad Uchel Siryf
Caerdydd a’r Fro, i godi arian ar gyfer y

Tafod EIlai Medi 2009

Sioe Frenhinol yn Llanelwedd, gan mai
Caerdydd a’r Fro oedd yn noddi’r sioe
eleni. Cafwyd perfformiadau
gwefreiddiol gan y ddau gor. Diolch i’r
arweinyddion am yr holl waith diflino
ac am roi profiadau byth gofiadwy i’r
plant.

Cau un siop ac ail agor un arall
Tristwch mawr i bobl yr ardal oedd
gweld siop lyfrau Borders yn cau ganol
mis Gorffennaf. Bu’'n lle i brynu llyfrau
Cymraeg a chynnal dosbarthiadau
Cymraeg i oedolion, ac roedd yn lle
cyfleus iawn i dreulio awr neu ddwy yn
pori drwy’r toreth o lyfrau o bob math, a
chael paned a chlonc! Roedd yn siop
boblogaidd i bobl o bob oedran.

Ond fe ail-agorwyd siop y Co-op yn
ardal Southgate o Lantrisant tua
pythefnos yn 6l.. Yma lleolir y Swyddfa
Bost. Mae’r siop yn llawer mwy
deniadol nawr, ac yn sicr fe fydd llawer
mwy o bobl yn cael eu temtio i brynu
nwyddau yno, gredwn i.

Priodas Ruddem

Llongyfarchiadau i Geraint a Sara
Davies o‘r Groesfaen a fydd yn dathlu
40 mlynedd o fywyd priodasol ar 23
Awst. Mae’'n anodd credu fel mae’r
blynyddoedd yn hedfan heibio. Mae ‘na
gwpwl arall o Lantrisant yn dathlu’r un
garreg filltir ar ddiwedd Gorffennaf, ond
maent yn dymuno bod yn ddi-enw!

Llwyddiant

Llongyfarchiadau i Carys Fowler o
Feisgyn ar Iwyddo i gael merit yn ei
harholiad piano gradd 4.

Trenau i’r Eisteddfod

Os buoch chi heibio i Faes yr Haul,
Cross Inn yn ystod mis Gorffennaf mi
fyddwch wedi sylwi bod Guto Roberts
wedi bod yn gweithio ar brosiect i’r
Eisteddfod eto eleni. Ers blynyddoedd
bellach bu'n creu modelau mawr ar
gyfer arddangosfeydd Pafiliwn
Gwyddoniaeth yr Eisteddfod. Eleni, y
syniad oedd cael uned i ddiddori’r plant
yn llenwi ardal eang y tu allan i’r
Pafiliwn Gwyddoniaeth, yn ymwneud
ag egni adnewyddol. Adeiladwyd
cledrau i gludo tri thrén model yn cael
eu pweru gan dair enghraifft o egni
adnewyddol, sef yr haul, gwynt, a dwr
yn disgyn. Roedd y trenau’n teithio o
gwmpas ardal helaeth, yn troi’n 6l ym
mhob pen, ac yn rasio yn erbyn ei
gilydd. Roedd nifer sylweddol o
bwyntiau ar y cledrau, a’r cyfan yn cael
ei reoli gan feddalwedd cyfrifiadurol.
(Lluniau ar dudalen 13)

IRy

Bog M
Mabolgampau

Mwynheuodd disgyblion yr ysgol
gystadlu yn y mabolgampau ar ddechrau
mis Gorffennaf. Aeth y Babanod draw i
gae'r Ysgol Gyfun yn y bore, lle
cawsant amryw o weithgareddau
corfforol e.e. gemau parasiwt, wy ar
Iwy, ras rhwystr a gemau taflu. Braf
oedd gweld pawb yn cymryd rhan ac yn
mwynhau (er y gwres!) Cafodd bawb
sticer am gystadlu.

Bu’r Adran Iau yn cystadlu yn y
prynhawn, gyda rasys mwy ffurfiol. Da
iawn i Lys Gwynno am ddod yn
fuddugol a llongyfarchiadau mawr i
bawb am gymryd rhan!

Carnifal yr Anifeiliaid

Bu’r Adran Fabanod yn brysur iawn yn
paratoi mygydau i gyd-fynd & thema ‘Y
Jyngl’ ar gyfer Carnifal yr Anifeiliaid.
Yn ogystal & hyn, dysgodd y Babanod
amryw o ganeuon yn ymwneud &’r
jyngl. Er y cawodydd glaw, roedd pawb
wedi mwynhau arddangos eu mygydau
i’w rhieni a’r beirniaid. Diolch i Mrs
Andrena Williams a Mrs Ray Phillips
am feirniadu. Roedd cyfle hefyd i'r
rhieni brynu ‘anrheg’ a wnaeth eu plant.

Stondin Eco

Diolch o galon i’r pwyllgor Eco am
drefnu stondin blanhigion fel rhan o’r
Carnifal. Anfonodd y Pwyllgor lythyr i
rieni’r ysgol yn gofyn am gyfraniad tuag
at y stondin a llwyddon i gasglu arian ar
gyfer prynu bylbiau, hadau a phridd ar
gyfer y flwyddyn nesaf. Diolch i bawb
am gyfrannu.

Brysiwch wella!

Hoffwn ddymuno gwellhad buan i Mrs
Helen Bode ein Dirprwy Bennaeth ac i
Mrs. Paula Price ein hysgrifenyddes.
Rydym wedi gweld eich eisiau yn fawr.
Edrychwn ymlaen at eich croesawu’n 6l
yn yr ysgol ar ddechrau mis Medi.

COSTAIN
Braf oedd croesawu Mr Brian Greaves o
COSTAIN i’'n gwasanaeth ar ddiwedd y
tymor er mwyn cyflwyno’r cit pél-rwyd
newydd i’r tim. Siaradodd Mr Greaves
am y ffordd osgoi newydd a’r
pwysigrwydd o gadw i ffwrdd o’r safle
adeiladu. Diolch eto i Mr Greaves a
——

Merched lleol yn eu gwisgoedd smart, ar ymweliad & Chlydach i
ddathlu yng nghinio Merched y Wawr.

Dawnswyr Bro Taf yn Seremoni’r Fedal Ryddiaith yn
Eisteddfod y Bala

Guto Roberts gyda’r trenau fu’n dangos pwer
yr Haul, DWr a Gwynt yn yr Eisteddfod

Ysgol Garth Olwg (parhad)
COSTAIN am eu cyfraniad hael.

Croeso i Garth Olwg

Gwasanaeth Olaf Blwyddyn 6
Bu Blwyddyn 6 yn arwain gwasanaeth
olaf y tymor wrth son am eu hatgofion.
Yn ogystal, diolch iddynt am eu
cyfraniadau cerddorol. Dymuniadau
gorau iddynt yn yr Ysgol Gyfun.

Croeso cynnes i Mr Daniel Jones a fydd
yn dechrau fel athro gyda ni ym Mis
Medi. Mae e eisoes wedi cyflenwi yn
ystod absenoldeb Mrs Bode ac wedi
ymgartrefu’n barod.

JoB TRAC CYMRU

Arbenigwyr Recriwtio
Siaradwyr Cymraeg

Canolfan Datblygu Busnes,
Ystad Ddiwydiannol
Trefforest,Pontypridd, CF37 5UR,
ffon: 01443 843800,
www.jobtraccymru.com
www.safleswyddi.com

Edrych am waith?
Defnyddiwch eich iaith

EFAIL ISAF
Gohebydd Lleol:
Loreen Williams
Genedigaeth

Llongyfarchiadau gwresog i Nia a
Matthew Thomas, Penywaun ar
enedigaeth merch fach, Mali. Wyres
fach gyntaf i John a Pat Edmunds,
Penywaun.

Profiad gwaith arbennig

Mae Meilyr, mab Ann Dixey, Heol y
Ffynnon, wedi mynd i Ynys Fiji am
wyth wythnos fel rhan o’i gwrs
Meddygaeth ym Mhrifysgol
Southampton. Bydd yn cael profiad
gwaith mewn ysbytai ac yn y gymuned

ar yr ynys.

Dathlu Priodas Rhuddem
Llongyfarchiadau cynnes i Judith a John
Llywelyn, Nantcelyn ar ddathlu eu
priodas ruddem yn ystod mis Awst.

Y TABERNACL

Gwellhad Buan

Dymunwn yn dda i Catrin Stenner,
Cross Inn sydd heb fod yn dda ei
hiechyd yn ddiweddar.

Genedigaeth

Llongyfarchiadau i Nick a Sian Barnes,
Meisgyn ar enedigaeth eu mab bach,
Geraint Llewelyn.

Cydymdeimlo

Estynnwn ein cydymdeimlad i Rhys a
Rhiannon Llewelyn a’r teulu yn
Nhonteg yn eu profedigaeth o golli mam
Rhys yn ddiweddar.

Dathlu Priodas Rhuddem
Llongyfarchiadau cynnes i Sara a
Geraint Wyn Davies ar ddathlu eu
priodas ruddem yn ystod mis Awst.

Eisteddfod

Llongyfarchiadau i bawb a fu’n cystadlu
ac a fu'n llwyddiannus yn Eisteddfod
Genedlaethol Meirion a’r Cyffiniau.

Oedfa Arbennig

Bydd yr oedfa fore Sul, Medi 6ed yn un
arbennig iawn i1 ddechrau tymor newydd
o addoli. Bydd ffotograffydd yn galw
heibio i dynnu lluniau o bawb ar gyfer
haneswyr y dyfodol. Yn dilyn yr oedfa
bydd clamp o de parti dros amser cinio
yn Neuadd y Pentref. Gwnewch nodyn a
chofiwch ddod!

Llwyddiant y Te Mefus
Cafwyd noson arbennig iawn yng

Tafod EIlai Medi 2009

ngardd Ros Evans yn Rhydlafar ar
Orffennaf laf. Roedd y tywydd yn
berffaith ar gyfer y te mefus a phawb
mewn hwyliau da. Cafwyd stondinau
cacennau, llyfrau a phlanhigion a daeth
cefnogaeth ymhell y tu hwnt i aelodau’r
Tabernacl. Roedd aeclodau Grwp
Merched y Tabernacl ar ben eu digon
pan ddatgelwyd fod y noson wedi codi
dros fil o bunnoedd. Diolch arbennig i
Ros am fod mor barod i agor ei chartref,
ac am baratoi mor drylwyr ar gyfer y
noson, Cyflwynwyd elw’r noson i Apél
De Affrica’r tabernacl sydd wedi
cyrraedd £5,000 erbyn hyn. Diolch i
bawb a gefnogodd yr achos haeddiannol
hwn.

Clwb Hwyl y Plant

Bydd Clwb Hwyl Plant y Tabernacl yn
cyfarfod yn y Parc yn Efail Isaf ar
brynhawn dydd Mawrth, Medi 8fed o
5.30pm — 7pm.

Trefn yr Oedfaon ar gyfer Mis Medi
Medi 6ed Sul arbennig i ddathlu.
Medi 13eg Y Parchedig Aled Edwards
Medi 20fed Mr Emlyn Davies

Medi 27ain Mrs Elenid Jones

Cylch Meithrin
Efail Isaf

Mae’r Cylch Meithrin wedi mwynhau
blwyddyn lwyddiannus arall, a hoffwn
ni ddiolch yn fawr iawn i bob un a
gyfrannodd yn ystod y flwyddyn
ddiwethaf - pawb a fu’'n gweithio’n
galed iawn 1 sicrhau'r ffordd ymlaen!

Yn ystod y flwyddyn olaf, rydym wedi
cwblhau arolygiad llwyddiannus iawn
gyda’r AGGCC.

I gwblhau't flwyddyn, cynhaliwyd
seremoni graddio i’r plant yn festri
Capel Tabernacl. Roedd yn fore
llwyddiannus iawn, gyda Ilu o rieni
wedi dod i weld eu plant yn ‘graddio’
o’r Meithrin!

GILFACH GOCH

Gohebydd Lleol:
Betsi Griffiths

Priodas

Llongyfarchiadau mawr i Gareth
Walters a Lindsey Williams ar eu
priodas hyfryd ar Orffennaf 4ydd yn
'Miskin Manor'. Dywed perchennog
'Miskin Manor' nad oedd hi erioed wedi
gweld y lle yn edrych mor brydferth.
Mae’r ddau wedi ymgartrefu yn
Llewelyn's View ac fe fyddant yn mynd
bant it Aifft ar eu mis mél. Mae
Lindsey yn athrawes yn Ysgol
Bryncelynnog a dymuniadau gorau i
Gareth sy'n dechrau swydd newydd ym
mis Medi fel Swyddog Datblygu
Chwaraeon i'r anabl ym Mhenybont.

Y 'Guild'

Mae'r Guild yn cael seibiant dros yr haf
ac ar ddiwedd y tymor eisteddodd pawb
i lawr i gael pryd o fwyd. Bydd y
gweithgareddau yn ail-ddechrau ym mis
Medi ac yna ym mis Hydref byddant yn
dathlu hanner canrif ers sefydlu'r Guild
gan y diweddar Miss Katie Pritchard.
Bwriedir cynnal Noson Agored pryd y
gobeithir rhoi 'Croeso ndl' i gyn-
aelodau sydd wedi gadael y pentref
neu'n methu dod nawr oherwydd
amgylchiadau.

Marwolaeth

Roedd pawb yn flin i glywed am
farwolaeth Mrs Joyce Duffield, Ash
Street yn 88 mlwydd oed. Brodor o
Donyrefail oedd Mrs Duffield ac roedd
yn dal i fynychu cyfarfodydd yno megis
Sefydliad y Merched. Anfonwn ein
cydymdeimlad at Michael a Janita a'u
teuluoedd yn eu colled.

Gwefannau
Cymraeg

www.cymorth.com
www.gwefan.org
www.tafelai.com
www.caerdydd.biz
www.tabernacl.org
www.menteriaith.org
www.gwe-bethlehem.org
www.urdd.org
www.mentercaerdydd.org
www.bwrdd-yr-iaith.org
www.banglacymru.org.uk

CYMORLH. I

Llinellau fféon Cymraeg

Mae llawer o wasanaethau
yn darparu llinellau ffon
Cymraeg. Ewch i

www.cymorth.com

i gael y rhifau ffon.




YSGOL GYFUN
GARTH OLWG

(Lluniau tudalen 16)
Llongyfarchiadau — Chwaraewraig y
Flwyddyn!

Llongyfarchiadau i Carys Thomas o
Flwyddyn 13 a ddewiswyd yn
chwaraewraig y flwyddyn i dim rygbi
merched Y Gleision yn ddiweddar.
Roedd yn noson fythgofiadwy i Carys a
dyma beth ddywedodd yr hyfforddwr
amdani: “Mae Carys yn dangos
amlbwrpasedd mawr, ac mae ganddi
lefelau sgiliau rhagorol.  Mae ei
hymrwymiad i’r Gleision heb ei ail.
Mae’r merched eraill yn edmygu a
pharchu ei rhinweddau arweinyddiaeth

wych.”

Ffilmio gwaith Costain “Media 4
Schools”

Ar ddiwrnod oer ym Mhentre’ Eglwys
ces i, Dylan Ebbsworth a Garrett
Doman-Cann y profiad arbennig o
ffilmio gyda Media 4 Schools. Mae
Media 4 Schools yn creu prosiect o
ddogfennau sy’n cofnodi datblygiadau
ar y ffordd osgoi newydd drwy Bentre’r
Eglwys yn agos i’n hysgol ni. Gan ein
bod yn cael ein heffeithio gan y ffordd
osgoi hwn cawsom ein dewis i gymryd
rhan yn y prosiect.

Dros y ddau ddiwrnod fe wnes i’r
gwaith cyflwyno ar y fideo tra roedd
Dylan a Garret yn ffilmio’r cwbl.
Roedd rhaid ffilmio’r effaith byddai’r
ffordd osgoi yn ei gael ar y pentref ac ar
y traffig sy’n achosi llygredd a thrafferth
i bobl. Hefyd cwrddon ni 4
chynrychiolwyr o gwmni Costain, i
drafod y ffordd osgoi a gofyn
cwestiynau am yr effaith mae’r traffig
yn ei gael ar fywyd pob dydd.

Acthon ni wedyn i siarad gyda phobl
leol am eu barn am y ffordd osgoi
newydd gan holi a fyddai'n gwneud
gwahaniaeth i’r pentref. Roedd llawer
barn wahanol ond roedd y rhan fwyaf o
bobl yn cytuno gydag adeiladu’r ffordd
osgoi gan fod cymaint o draffig yn
defnyddio’r heolydd bychain ar hyn o
bryd gan achosi tagfeydd mawr a
llygredd gwael.

Dysgon ni lawer o sgiliau newydd a
defnyddiol o’r profiad. Cawsom amser
gwych yn dysgu am y ffordd osgoi
newydd y byddwn yn ei ddefnyddio bob
dydd cyn bo hir!

Ffion Rees, Blwyddyn 12.

Teithiau Gwaith Maes

Daearyddiaeth Blwyddyn 10 a 12

Yn ystod Tymor yr Haf eleni gwnaeth
yr Adran Ddaearyddiaeth fwynhau sawl
diwrnod Gwaith Maes gan fanteisio ar

Tafod EIlai

Cymru i Chernobyl

(Llun tudalen 16)

Yn ystod yr Haf aeth grwp o fyfyrwyr
chweched dosbarth Clwb Brecwast
Rotary lleol i Felarws am ddeg diwrnod
i wneud gwaith dyngarol. Un o’r
aelodau oedd Jessica Davies, gynt o
Ysgol Gynradd Garth Olwg. Y bwriad
oedd cyflawni gwaith gwirfoddol yn yr
hosbis i blant sydd wedi eu heffeithio
gan y ddamwain ymbelydrol yn
Chernobyl.

Mae Rotary yn cefnogi't gwaith yn y
gwersyll haf. Y prif ddyletswyddau
oedd peintio, garddwriaeth, tacluso ac
edrych ar 6l y plant. Lleolir y gwersyll
mewn ardal arbennig o hardd yng
nghanol cefn gwlad Belarws. Roedd y
gweithwyr Belarwsiaidd yn groesawgar
iawn, yn cynnig tatws, ciwcymbr a mél
ffres hyfryd o’r fferm drws nesaf yn
ddyddiol.

Ar y ffordd ndl i’r maes awyr yn
Minsk bu yna gyfle i weld y ddinas ac i
aros yn yr hosbis arbennig sydd wedi
gwneud cymaint i helpu'r dioddefwyr
dros y blynyddoedd ers y trychineb.
Mewn un rhan o’r adeilad a adnabyddir
fel ‘Ystafell yr Angylion’, roedd y
muriau yn llawn Iluniau o blant sydd
wedi huno wrth aros yn yr hosbis.

Roedd pob un o’r myfyrwyr yn falch
eu bod wedi cael y fraint o helpu’r bobl
ym Melarws a gobeithio y bydd mwy o

unigolion yn cael y cyfle i ymgymryd

Medi 2009

a’r sialens a chefnogi’t achos
gwerthfawr.
y tywydd braf wrth gwrs!

Taith Blwyddyn 12

Dydd Llun, 22 Mehefin aeth Blwyddyn
12 ar daith o gwmpas Bae Caerdydd,
gan gasglu data drwy ffurf holiaduron,
cyfri cerddwyr a mapiau defnydd tir.
Cawsom ddiwrnod wrth ein boddau yn
yr heulwen braf gan ddychwelyd i’r
ysgol wedi ein hysbrydoli i
ddadansoddi’r data ar gyfer Illunio
astudiaethau unigol!

Dydd Mawrth 23 Mehefin cawsom y
cyfle i gydweithio ag Adran
Ddaearyddiaeth Ysgol Gyfun Llanhari.
Unwaith eto, roedd y tywydd yn garedig
wrth i ni gasglu data ar hyd y twyni ym
Merthyr Mawr.  Braf iawn oedd
cydweithio ag ysgol arall cyfrwng
Cymraeg cyfagos. Roedd y disgyblion
wrth eu boddau yn cael cyfle i gasglu
data ar y cyd.

Blwyddyn 10

Fe aeth grwp TGAU Blwyddyn 10
Daearyddiaeth i Donysguboriau i gasglu
data ar gyfer eu hymchwiliadau unigol.

15

Ysgol Gyfun
Llanhari
ar frig y don

Nid yn unig dyfodol disglair i Lanhari,
ond dyfodol gwyrdd!

Dan arweiniad Mr Alun Evans,
Arweinydd Pwnc Technoleg a
Chydlynydd Cynaladwyedd, mae
disgyblion cefnogol i’r amgylchedd
wedi saethu i1 frig y rhestr wobrwyo
wrth iddynt sicrhau’r wobr ddymunol
Baner Werdd Eco-Ysgolion gyntaf.

Rheolwyd y wobr gan ENCAMS
(sydd hefyd yn gyfrifol am yr ymgyrch
Cadw Prydain yn Daclus) ac mae Eco-
Ysgolion yn gofyn i ddisgyblion ffurfio
pwyllgor sy’n cynrychioli holl aelodau’r
gymuned ysgol. Yna, maent yn edrych
ar bob math o broblemau megis, faint o
sbwriel sy’n cael ei daflu i ffwrdd a faint
o drydan sy’n cael ei wastraffu, cyn
mynd ati i geisio creu cynllun
gweithredu i’w datrys.

Dywedodd y Pennaeth, Mr Stephens,
bod “ennill y Faner Werdd yn rhywbeth
gall yr holl ysgol, gan gynnwys y
gymuned leol, ymfalchio ynddo. Gall
pob disgybl deimlo rhyw elfen o
foddhad o feddwl bod eu hymdrechion
wedi newid eu hamgylchedd lleol yn
sylweddol. Roedd hon yn fenter
arbennig i bawb, serch hynny megis
dechrau ar y daith yw ennill y Faner. Y
sialens fwyaf fydd i gynnal yr hyn
rydym wedi llwyddo ei wneud hyd yn
hyn, ac i ddatblygu a gwella
ymhellach.”

Mae’r disgyblion wedi bod yn

gweithio’'n galed 1 drawsnewid eu
harferiad dyddiol er lles yr amgylchedd.
Newidiadau syml, megis troi goleuadau
di-angen i ffwrdd ac ail-gylchu papur,
caniau a deunyddiau eraill. Yn ogystal &
newid, a gwella’r amgylchedd, mae’r
rhaglen Eco-Ysgolion yn gallu cael
effaith sylweddol ar y gyllideb.
Mae buddion gweithio tuag at wobr fel
y Faner Werdd yn ymestyn tu hwnt i
wella ansawdd amgylcheddol yr ysgol.
Mae’r rhaglen yn rhoi elfen o
gyfrifoldeb a pharch yn eu llwyddiannau
i’r disgyblion. Gyda hyn daw’r gobaith
y bydd disgyblion yn parhau gyda’r
agweddau yma o fywyd yn y gymuned
ehangach.

Unwaith eto, roedd y tywydd yn ffafriol
tu hwnt, a’r plant wedi gweithio’n
arbennig o galed er mwyn casglu data o
holiaduron, mapiau defnydd tir, arolwg
amgylcheddol a chyfri traffig.

Edrychwn ymlaen yn arw at gynnal
mwy o ddiwrnodau Gwaith Maes yn y
dyfodol.

Lluniau Ysgol Gyfun Garth Olwg

Medi 2009

Baner Werdd Ysgol Gyfun Llanhari

tiiF

Garret Doman-Cann, Dylan Ebbsworth a Ffion Rees.

Casglu data drwy ffurf holiaduron

Criw Clwb Rotari aeth ar daith i Felarws
(gweler tudalen 15)

Drama gerdd hudolus yn dilyn hanes Melangell a'i ffrind
Medi yn amddiffyn anifeiliaid Cwm Pennant yn erbyny
Brenin Brochwel a'i griw.

